
প্ৰচণ্ড : সাহসী যোদ্ধা




 পুলিচৰ আক্ৰমণৰ পাছত নিজৰ ঘৰখন পুষ্প কমলৰ বাবে নিৰাপদ আশ্ৰয় হৈ
নাথাকিল। পুলিচৰ পৰা বাছি থাকিবলৈ তৎক্ষণাত তেওঁ ঘৰ এৰাৰ সিদ্ধান্ত ল’বলগা
হৈছিল। কিন্তু হাতত টকাৰ অভাৱত ক’লৈ যাব তেওঁ ভাবি পোৱা নাছিল। টকা-পইচা
নোহোৱাকৈ তেওঁ কাঠমাণ্ডু বা নেপালৰ অন্যান্য ৰাজ্যতো আত্মগোপন কৰিব পৰা
নাছিল। অৱশেষত তেওঁ শহুৰৰ ঘৰৰ পৰা অলপ টকা লৈ নিজৰ গাঁও ভীমসেন
নগৰতে আত্মগোপন কৰি থাকিল। পুলিচৰ পৰা হাত সাৰি থাকিবলৈ তেওঁ পৰিয়ালৰ
পৰা দূৰৈত আছিল আৰু এখনৰ পাছত এখন ঠাইলৈ স্থানান্তৰিত হৈ থাকিবলগীয়া
হৈছিল। মাজে মাজে তেওঁ নৱগ্ৰহলৈও গৈছিল।


 ভৌগোলিকভাৱে নৱগ্ৰহ কেন্দ্ৰীয় স্থলত অৱস্থিত আৰু কাঠমাণ্ডুলৈ অহা বিভিন্ন ব্যক্তিক লগ কৰিবলৈ সুবিধাজনক ঠাই। এই নৱগ্ৰহতে পুষ্প কমলে মোহন বৈদ্য আৰু ভক্ত বাহাদুৰ শ্ৰেষ্ঠাকে ধৰি ভালেমান কমিউনিষ্ট নেতাক দৈনিক লগ পাইছিল। ১৯৮০ চনৰ আৰম্ভণিতে তেওঁলোকে ‘অল নেপাল নেশ্যনেল ফ্ৰী ষ্টুডেণ্টছ ইউনিয়ন’ (ৰিভ’লিউশ্যনেৰী) গঠন কৰিছিল। এই সংস্থা গঠনত পুষ্প কমলৰ যথেষ্ট অৰিহণা আছিল।

				 এই পৃষ্ঠাটো শেষবাৰৰ কাৰণে ২৮ নৱেম্বৰ ২০২২ তাৰিখে ১১:১৩ বজাত সলনি কৰা হৈছিল।
	আন একো উল্লেখ নাথাকিলে এই বিষয়বস্তু CC BY-SA 4.0 ৰ আওতাত উপলব্ধ।

